
Band IV., Nr. 1197, Seite 264-265
Papst Innozenz IV. gebietet sämtlichen Kirchenoberen die genaue
Aufrechterhaltung des dem Augustiner-Nonnenkloster in Gmünd

zustehenden Zehentbefreiungsrechtes.

Lyon, 1251. April 5.

Innocentius episcopus, servus servorum dei, venerabilibus fratribus, archiepis-
copis et episcopis, et dilectis filiis, abbatibus, prioribus, decanis, archidiaconis,
prepositis, archipresbyteris et aliis ecclesiarum prelatis, ad quos littere iste
pervenerint, salutem et apostolicam benedictionem. Cum abbates Cistercien-
sis ordinis tempore generalis concilii congregati, ut occasione privilegiorum
suorum ecclesie ulterius minime gravarentur, ad commonitionem felicis re-
cordationis I. pape, predecessoris nostri, statuerint, ut de cetero fratres ip-
sius ordinis nisi pro monasteriis de novo fundandis non emant possessiones,
de quibus decime debentur ecclesiis, et si pro monasteriis de novo fundan-
dis tales possessiones pia fidelium devotione collate eis fuerint aut empte,
committantur aliis excolende, a quibus ecclesiis decime persolvantur, dictus
predecessor noster statutum huiusmodi gratum habens et ratum decrevit, ut
dicti fratres de alienis terris et ab eo tempore acquirendis, etiam si eas pro-
priis manibus aut sumptibus excolant, decimas persolvant ecclesiis, quibus
ratione prediorum antea solvebantur, nisi cum eisdem ecclesiis ducerent ali-
ter componendum, quod et ad alios regulares qui gaudent similibus privilegiis
extendi voluit et mandavit, ut ecclesiarum prelati promptiores et efficatiores
existerent ad exhibendum ipsis de suis malefactoribus iusticie complementum
eorumque privilegia diligentius et perfectius observarent, sed, quod dolentes
referimus, in contrarium res est versa, quia, sicut ex gravi querela dilectarum
in Christo filiarum, . . priorisse et sororum monasterii in Gamundia1, or-
dinis sancti Augustini, Augustensis diocesis, frequenter audivimus, nonnulli
ecclesiarum prelati et alii clerici earum privilegia temere contempnentes et
contendentes malitiose ipsorum pervertere intellectum easdem multipliciter
inquietant. Nam cum sit ipsis indultum, ut de novalibus que propriis sump-
tibus excolunt, sive de ortis, virgultis et piscationibus suis, vel de suorum
animalium nutrimentis nullus ab eis decimas exigere vel extorquere presu-
mat, quidam perverso intellectu conficto dicentes, quod hec non possunt nec

1Mehrfach, so von Stälin: Württembergische Geschichte, Bd. 2, S. 741 und Bauer, in:
Beschreibung des Oberamts Gmünd, S. 266, werden diese und die Urkunde WUB
BandIV.,Nr.1198, aufdasAugustinerklosterinderStadtSchwbischGmndbezogen; dasdiesesAugustiner−
EremitenklosterinseinerfrhestenZeiteinNonnenklostergewesensei, istallerdingsnirgendsberichtet.SomitistdieBeziehungderUrkundenaufdasKlosterGotteszellvorzuziehen, eineAnnahme,welcheauchdadurchuntersttztwird, dassdieselbensichvonaltersherimBesitzdesletzterenKlostersbefanden,wiesichdenndiesesz.B.den25.Januar1493durchdenAbtGeorgvonLorchfrdenFall, dasssolcheUrkundenbeschdigtwerdensollten, einV idimusderselbenausstellenlie.EtwasauffalllendistbrigensbeidieserAnnahme, dassGotteszellsonstindenUrkundenauchderltestenZeitschonmonasterium de Cella Dei, z.T.mitdemBeisatzextra muros Gamundiae, genanntwird(vgl.WUB

BandIV.,Nrn.1067, 1069, 1070).

debent intelligi nisi de hiis que sunt ante generale concilium acquisita, ipsas
super hiis multiplici vexatione fatigant. Nos igitur earum quieti paterna solli-
citudine providere volentes universitati vestre per apostolica scripta manda-
mus, quatinus dictas sorores a prestatione deeimarum tam de possessionibus
habitis ante concilium memoratum quam de novalibus, sive ante sive post
idem concilium acquisitis, que propriis sumptibus excolunt, de quibus nova-
libus aliquis hactenus non percepit, sive de ortis, virgultis et piscationibus
suis vel de suorum animalium nutrimentis singuli vestrum omnino servetis
immunes, contradictores per censuram ecclesiasticam appellatione postposita
compescendo.

Datum Lugduni, nonis Aprilis, pontificatus nostri anno octavo.

—

Der Textabdruck folgt dem Original.

